
Pou Piblikasyon Imedyat: 25 septanm 2012 

GOUVÈNÈ CUOMO ANONSE APWOBASYON FEDERAL PLAN POU ANVIWÒNMAN POU NOUVO PON K 
AP RANPLASE TAPPAN ZEE 

 

Jodi a, Gouvènè Andrew M. Cuomo te anonse Administrasyon Otowout Federal te bay yon Dosye 
Desizyon (ROD) pou apwouve plan eta a pou yon nouvo pon pou ranplase Tappan Zee. Apwobasyon 
federal sa a konplete dènye etap nan revizyon konsekans pwojè a sou anviwònman an, pou pèmèt eta a 
vanse avèk egzekisyon yon plan pou bati yon nouvo pon. 
 

Gouvènè Cuomo di konsa, “Nan mwens pase yon ane, Prezidan Obama te fasilite pwojè pou ranplase 
Pon Tappan Zee, te gen odyans piblik, yo te fè pwosesis evalyasyon anviwònman an, epi kounye a 
gouvènman federal la apwouve plan an. Avèk gwo poto-mitan sa a, New York yon fwa ankò ap montre 
nou kapab fè gouvènman an travay yon fason efikas ak dinamik pou pèp eta a, epitou nou kapab fè yon 
gwo etap pou bati yon pon ki pi pwoteje, ki pi bon, epitou ki pi serye.” 
 

Administratè Otowout Federal, Victor Mendez, di konsa, “Konstwiksyon nouvo pon sa a pral kreye anpil 
djòb. Se yon bon jan egzanp sa Prezidan Obama rele ‘yon Lamerik k ap bati pou dire anpil tan.’ Lè li fini, k 
ap fè vwayaj gen plis sekirite ak plis efikasite nan youn nan zòn ki gen plis aktivite nan peyi a - pou 
prepare etap pou kwasans ekonomik pou ane k ap vini yo.” 
 

Manm Kongrè Nita Lowey di konsa, “Yon nouvo Pon Tappan Zee enpòtan pou vanse moun ak machandiz 
san pwoblèm epi yon fason ki efikas toupatou nan eta a ak rejyon an. Siyati jodi a se yon gwo etap 
enpòtan sou wout pou gen pi bon chwa transpò pou sitwayen Konte Westchester ak Rockland ak lòt 
konte. M ap kontinye travay avèk Gouvènè Cuomo pou asire gouvènman federal la jwe wòl li pou ede 
New York avèk pwojè sa a ki gen enpòtans nasyonal.” 
 

Manm Kongrè Eliot Engel di konsa, “Pon Tappan Zee se yon koneksyon enpòtan pou ekonomi pati nò, 
pati sid ak New England, epitou li se poto-mitan pou sistèm transpò rejyon nou an. Yon pon ranplasman 
nesesè pou sekirite tout Nouyòkè yo, men kominote lokal nou yo te merite tou pou yo din kichòy nan 
pwojè sa a k ap afekte kay yo ak kalite lavi yo toutbon. Mwen kwè nou tande tout vwa yo, epi pwojè a fè 
tout sa ki posib pou diminye konsekans negatif pwojè a nèt sou sitwayen yo. Pwojè sa a trè enpòtan ak 
nesesè pou rejyon Hudson Valley ak kote ki pi apre, mwen bat bravo pou tout moun ki te patisipe nan 
planifikasyon pwojè a pou travay di yo, epitou mwen bat bravo pou Gouvènè Cuomo pou kalite dirijan li 
nan fè pwojè a vanse. Mwen pa ka tann pou wè pon tounèf ki dwe fèt depi lontan an nan yon tan ki pa 
lwen.” 
 



Haitian Creole 

Reprezantan yon douzèn ajans federal ak ajans eta te an kontan chak jou epi yo te rankontre pandan 
tout pwosesis evalyasyon anviwònman an ki te mennen nan ROD. Ajans federal ki konsène yo gen ladan 
Federal Highway Administration; Environmental Protection Agency; National Marine Fisheries Service; 
U.S. Coast Guard; U.S. Army Corps of Engineers; ak Advisory Council on Historic Preservation. Ajans eta 
ki konsène yo gen ladan Department of Environmental Conservation; Department of State; Office of 
General Services; Thruway Authority; Department of Transportation; ak Office of Parks, Recreation and 
Historic Preservation 
 

Evalyasyon anviwònman an sou pwojè ranplasman Pon Tappan Zee te avanse apre Prezidan Obama te 
fasilite pwojè a nan dat 11 oktòb 2011, epi apre tout etap nesesè nan pwosesis la te fini. Yo te pibliye 
yon Deklarasyon Pwovizwa sou Konsekans sou Anviwònman (DEIS) nan dat 24 janvye 2012. Nan mwa 
fevriye ak mas, 1.100 moun te patisipe nan odyans piblik yo, epi 3.000 moun te bay kòmantè alekri yo 
sou DEIS.  
 

Yo te bay Deklarasyon Final sou Konsekans sou Anviwònman an (FEIS) nan dat 1ye out 2012, epi 
deklarasyon sa a te gen ladan egzijans jeneral pou diminye dega sou anviwònman an ak enkyetid piblik 
la te bay sou konsekans konstwiksyon an. Sa te gen ladan etap pwoteksyon anviwònman tankou 
itilizasyon baraj ki gen ti boul lè pou pwoteje pwason yo kont efè akoustik pilye yo, limit sou dragaj la 
pou evite migrasyon gwo kantite pwason, epi kreye ak egzije pou yon obsèvatè espès National Marine 
and Fish Services apwouve pou la pandan dragaj la pou asire yo note ak lage nenpòt estijon yo kenbe 
pandan dragaj la. Nan pwosesis evalyasyon anviwònman an, Sèvis Nasyonal Lapèch nan Lanmè te pibliye 
yon pwendvi byolojik nan mwa jen an pou fè konnen pwojè a p ap ka lakòz menas pou pwason estijon 
oswa estijon Atlantik la. FEIS la gen ladan tou anpil aksyon pou limite enkyetid piblik la, tankou 
enstalasyon kamera videyo 24 èdtan pa jou pou mete pwojè a nan dokiman, kontwòl bwi pou mezire 
bwi konstwiksyon an ak kontwòl kalite lè a pou evalye emisyon yo.  
 

Senatè Suzi Oppenheimer di konsa, “Sa a se yon lòt etap enpòtan ki montre angajman gouvènman 
federal la pou pwojè sa a ak kalite dirijan Gouvènè Cuomo pou rezoud pwoblèm ki nesesè pou fè nouvo 
pon an vin yon reyalite.” 
 

Senatè Jeffrey Klein di konsa, “Sa a se yon gwo poto-mitan pou bati yon nouvo pon. Anpil ajans federal, 
ansanm ak ajans pwoteksyon anviwònman yo tankou Fish and Wildlife, te fè yon revizyon apwofondi 
pwojè sa a, epi kounye a yo apwouve li. Sa montre kijan gouvènman federal la kwè nou kapab bati yon 
nouvo pon nan yon fason ki satisfè bezwen kominote a pandan l ap pwoteje anviwònman nou an. Jodi a 
se yon lòt rapèl kokennchenn siksè Gouvènè a nan fè yon nouvo Pon Tappan Zee vin yon reyalite.” 
 

Senatè David Carlucci di konsa, “Dosye Desizyon jodi a pou siyen Dènye Deklarasyon Konsekans ou 
Anviwònman an se yon poto-mitan enpòtan nan pwosesis rebati yon Pon Tappan Zee ki pi solid. Mwen 
bat bravo pou Gouvènè Cuomo poutèt li pibliye plan sa a ki pral asire yo mete anplas bon jan 
pwoteksyon anviwònman an epi pou asire pwojè sa a ap rete transparan pandan n ap travay pou rebati 
yon pon ki pi solid ak pi fò pou pwochen jenerasyon yo jwi.” 
 

Manm Asanble Sandy Galef di konsa, “Ranplasman Pon Tappan Zee se yon pwojè ki trè enpòtan. Mwen 
gen rekonesans poutèt Prezidan Obama te rekonèt pwojè sa a kòm yon pwojè ki gen priyorite, poutèt 

Gouvènè Cuomo te fasilite pwosesis ki nesesè pou vanse avèk li, epitou paske nou kapab sispann pale 
pou kòmanse bati nan avni ki prediktib. Pwochen eta la enpòtan pou kite nou pran mezi pou mete yon 
estrikti ki fò ak dirab anplas pou ede rezo transpò nou ak ekonomi nou pou plizyè pwochen deseni.”  
 

Manm Asanble J. Gary Pretlow di konsa, “Siyati Deklarasyon sou Rezilta komen pou ROD ak SEQRA se 
yon gwo etap pou plan an pou ranplase Tappan Zee, epi li reprezante yon kokennchenn reyalizasyon 
Gouvènè Cuomo ak ofisyèl eta a ak ofisyèl federal yo ki te kolabore nan tèt ansanm pou fè sa sou yon 
kalandriye rapid.” 
 

Manm Asanble Amy Paulin di konsa, “Mwen vle bay kredi pou Gouvènè a pou kalite dirijan li nan vanse 
avèk pwojè enpòtan sa a. Pon Tappan Zee enpòtan pou byennèt ekonomik ak sosyal tout Nouyòkè yo, 
depi nan zòn metwopoliten an pi rive nan Buffalo ak pi lwen.”  
 

Manm Asanble George Latimer di konsa, “Sa a se dènye a nan yon seri egzanp ki montre kijan Gouvènè 
Cuomo ak ekip li a efikas nan bay rezilta pou kontribiyab yo annamoni avèk sa yo merite. Tout sitwayen 
Hudson Valley yo konprann kalite enpòtan konstwiksyon yon nouvo Pon Tappan Zee kounye a, epi nou 
gen rekonesans paske Gouvènè a fè sa yon priyorite epi li te travay nan anpil nivo gouvènman an pou fè 
pwosesis la vanse. Tankou anpil lòt pwoblèm ki te gen nan Eta a, Gouvènè a te mete moun ki konsène yo 
bò tab la, li te pran remak yo, epi li te pran desizyon entèlijan ki te avantaj Nouyòkè yo aklè, epi rezilta a 
fwa sa a ap yon amelyorasyon nan enfrastrikti lokal ak yon sipò devlopman ekonomik ki trè nesesè.” 
 

Manm Asanble Ellen Jaffee di konsa, “Siyati Dosye Desizyon an se yon poto-mitan nan pwosesis pou fè 
konstwiksyon nouvo Pon TZ vin yon reyalite. Lè nou vanse ak travay avèk kominote vilaj rivyè a, sa ap 
bay anpil posiblite ekonomik, pandan l ap limite konsekans sou anviwònman an sou kominote a ak sou 
Hudson River presye nou an.” 
 

Manm Asanble Robert Castelli di konsa, “Antan yon ekolojis, mwen kontan paske anpil ajans federal, 
tankou Fish and Wildlife Service, te fè yon revizyon jeneral sou pwojè sa a, epi kounye a nou pare pou 
kòmanse li san li pa gen okenn sispansyon. Yon fwa ankò, sa montre kijan gouvènman federal nou kwè 
nou kapab bati nouvo pon sa a nan yon fason ki responsab pou kominote, epi ki ofri pi bon pwoteksyon 
pou anviwònman an. Mwen bay yon kout chapo pou Gouvènè Cuomo ak ekip li a poutèt yo reyalize yon 
lòt poto-mitan, pou pwouve plis bagay kapab fèt nan dis (10) mwa pase nan trèz ane lè yon dirijan 
dinamik, k ap travay avèk kolaborasyon de pouvwa yo, bay sèvis piblik priyorite sou politik.” 
 

Manm Asanble Shelley Mayer di konsa, “Mwen kontan paske nou jwenn poto-mitan enpòtan sa a nan 
pwosesis konstwiksyon Pon Tappan Zee. Avèk ajans federal yo, tankou ajans anviwònman, ki te fè 
revizyon jeneral plan yo, nou kapab vanse avèk konfyans nan bati yon nouvo pon ki enpòtan anpil pou 
ekonomi rejyonal nou.” 
 

Marsha Gordon, Prezidan ak Direktè Jeneral Business Council of Westchester, di konsa, “Evènman jodi a 
reprezante yon lòt gwo poto-mitan nan konstwiksyon yon nouvo Pon Tappan Zee. Anpil ajans federal, 
ansanm avèk ajans pwoteksyon anviwònman yo tankou Fish and Wildlife Services, te fè yon revizyon 
jeneral sou pwojè a, epi sipò yo montre aklè yon nouvo pon kapab bati nan yon fason ki responsab pou 
kominote a epi ki pwoteje anviwònman an.” 

Ross J. Pepe, Prezidan Construction Industry Council of Westchester & Hudson Valley, Inc., di konsa, 
“Resepsyon Dosye Desizyon Federal pou ranplasman Tappan Zee make yon etap enpòtan pou Eta New 
York ak yon validasyon serye efò Gouvènè Andrew Cuomo ap fè pou fasilite pwosesis apwobasyon pou 
bati yon nouvo pon ki solid sou Hudson River. Yon nouvo pon ap sèvi kòm wout lib pou chofè yo ak pou 
pwogrè ekonomik pidevan pou rejyon an ak eta a. Finalman, pwomès anpil dizèn milye djòb dirèk ak 
djòb endirèk yo pou bati ak sipòte pwogram konstwiksyon toupre nan yon moman lè gen gwo bezwen. 
Nou felisite ekip ofisyèl eta Gouvènè a ki te travay san pran souf nan dènye 12 mwa yo pou fè moman sa 
a vin yon verite.” 

